
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՉԵԽԻԱՅԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ՀԱՆՑԱՎՈՐՈՒԹՅԱՆ ԴԵՄ ՊԱՅՔԱՐՈՒՄ ՀԱՄԱԳՈՐԾԱԿՑՈՒԹՅԱՆ ՎԵՐԱԲԵՐՅԱԼ ՀԱՄԱՁԱՅՆԱԳՐԻ ՎԱՎԵՐԱՑՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ մասին

Չեխիան հանդիսանում է Եվրոպայում Հայաստանի կարևորագույն գործընկերներից մեկը: Հայաստանը շահարգրգռված է ընդլայնելու և խորացնելու Չեխիայի հետ համագործակցությունը քաղաքական, առևտրատնտեական, գիտակրթական, մշակութային և փոխադարձ հետաքրքրություն ներկայացնող բոլոր այլ բնագավառներում, ինչպես երկկողմ, այնպես էլ բազմակողմ ձևաչափով:
Վերջին տարիներին հայ-չեխական հարաբերություններում արձանագրվել է դրական դինամիկա: Ինտենսիվացել են քաղաքական երկխոսությունը, միջխորհրդարանական հարաբերությունները, ապակենտրոնացված համագործակցությունը, համագործակցությունը միջազգային կառույցների շրջանակներում, առևտրատնտեսական, ռազմատեխնիկական, մշակութային, կրթական, առողջապահական, բնապահպանական և այլ ոլորտներում:

Հայաստանի և Չեխիայի մոտեցումներն ու տեսակետները հիմնականում համընկնում են երկկողմ, տարածաշրջանային և միջազգային օրակարգի շատ հարցերի շուրջ, ինչի արդյունքում երկկողմ հարաբերություններում ստեղծվել է փոխըմբռնման և փոխվստահության մթնոլորտ:
Հայաստանն ակնկալում է, որ հայ-չեխական համգործակցությունն էլ ավելի կընդլայնվի և կզարգանա, պայմանավորված ՀՀ-ԵՄ Համապարփակ և ընդլայնված գործընկերության համաձայնագրի ստորագրմամբ և լիարժեք իրականացմամբ:

Չեխիայի խորհրդարանը ճանաչել է Հայոց ցեղասպանությունը 2017 թվականին:
2014թ. հունվարի 30-ին ստորագրված «Հայաստանի Հանրապետության կառավարության և Չեխիայի Հանրապետության կառավարության միջև հանցավորության դեմ պայքարում համագործակցության վերաբերյալ» համաձայնագրի նպատակն է խորացնել և ամրապնդել ոստիկանական համագործակցությունը հանցագործությունների կանխարգելման, բացահայտման և հանցագործություն կատարած անձանց պարզելու ուղղությամբ, մասնավորապես` ինչպես ռազմավարական և գործառնական տեղեկատվության փոխանակման, այնպես էլ բոլոր համապատասխան մակարդակների իրավասու մարմինների միջև անմիջական շփումների միջոցով: Համաձայնագիրը չի ներառում իրավական աջակցություն այն քրեական գործերով, որոնք կարգավորվում են հատուկ համաձայնագրով, որով Կողմերի Պետությունները պարտավորություններ ունեն:
Չեխական կողմի հետ անցկացվող հանդիպումների ընթացքում, չեխական կողմը հայցել է Հայաստանի Հանրապետության կողմից համապատասխան քայլեր  ձեռնարկել՝ Համաձայնագրի վավերացման գործընթացը ավարտելու համար:  
Հաշվի առնելով վերոգրյալը՝ 2014թ. հունվարի 30-ին ստորագրված «Հայաստանի Հանրապետության կառավարության և Չեխիայի Հանրապետության կառավարության միջև հանցավորության դեմ պայքարում համագործակցության վերաբերյալ» համաձայնագրի վավերացումը Հայաստանի Հանրապետության վարած արտաքին քաղաքականության առումով նպատակահարմար է։

